ABSTRAK


Dumasar kana panalungtikan di Bagian Sales Supervisor Kantor Penjualan PT. Sinar Sosro Kabupaten Sukabumi, kapanggih masalah dina palaksanaan kagiatan pausahaan, nyaeta : tepatna waktu anu prak-prakan ditangtukeun ku pausahaan dina tiap kagiatan pemasaran sok dimomorekeun. Masalah eta teh jigana mah kulantaran PT. Sinar Sosro dina mere tambahan kahasilan ka karyawanna heunteu dumasar kana lilana karyawan digarawe di eta pausahaan.


Metode panalungtikan anu digunakeun deskriptif analisis. Tehnik ngumpulkeun data dilakukeun ku jalan naliti kapustakaan jeung panalungtikan lapangan, diantarana bae : wawancara, observasi non partisipan jeung nyebarkeun angket ka 24 responden. Analisis data ngagunakeun uji validitas, uji reliabilitas, regresi linier anu basajan, koefisien korelasi rank spearman jeung koefisien determinasi. 


Tina panalungtikan kapanggih hasil dumasar kana Regresi Linier kanyahoan aya pangaruh positif Variabel X (insentif) kana Variabel Y (prestasi gawe). Tina uji koefisien korelasi kapanggih hubungan anu kuat antara insentif kana prestasi gawe. Lian ti dipangaruhan ku prestasi gawe insentif oge dipangaruhan ku variabel sejen luareun panalungtikan, kayaning kompensasi, bonus jeung hadiah. 


PT. Sinar Sosro dina ngalaksanakeun pancenna mere insentif tibabaradug oge kana sawatara hahalang nu tumali jeung masalah insentifna. Ari gede leutikna insentif gumentung kana angka prestasi gawe karyawan dina enggoning ngahontal angka penjualan. 

Ari nu matak tibabaradug dina palaksanaan ngabagikeun insentifna pausahaan netepkeun jumlah insentif anu sarua jeung angka prestasi anu beda. Pausahaan mere insentif nu gedena Rp. 400.000 keur angka prestasi antara 90-100 krat per bulan jeung > 100 krat perbulan, padahal ari kuduna mah pausahaan the ngabedakeun jumlah insentif jeung angka prestasi > 100 per bulan, bari mawa tujuan karyawan heunteu museur kana target antara 90-100 krat per bulan, malah leuwih sumanget pikeun ngahontal target saluhureun 100 krat per bulan tepi ka kauntungan pausahaan bisa leuwih gede deui. 


Saran-saran anu diajukeun ku panalungtik dina hasil panalungtikan nyaeta PT. Sinar Sosro dihareupkeun leuwih mere kawajikan ngeunaan insentif tepi ka tujuan mere insentif  bisa kalaksanakeun sacara efektif jeung efisien. Leuwih ngamotivasi karyawan ku jalan mere wujud motivasi sejen saperti kompensasi. Leuwih merhatikeun pangabutuh karyawan sangkan karyawan bisa leuwih mampuh ngalaksanakeun pancen jeung tanggung jawab nu dipercayakeun ku pausahaan. Ngalakukeun panalungtikan kana faktor-faktor luareun panalungtikan anu gede pangaruhna kana prestasi gawe saperti mere kompensasi, bonus jeung hadiah supaya dina enggoning ngangsrodkeun prestasi gawe anu dihareupkeun ku PT. Sinar Sosro bisa dilaksanakeun anu leuwih hade deui. 

